Saddam
Hoe het jy geval

swart god net van brons

na duisend presisiepyle

en tienduisende kopskote…

Hoe was jy gevrees

met jou hemel-arm

wat so baie hel gebring het

tot jou gedwonge tuimeling…

Hoe was jy verag

dat hul skreeuend spuug

en skoene in jou gesig slaan

na jare diep verborge haat…
Dagon van ons tyd
van wie kop en arms

op sleeptou geneem deur die stof

gekrummel het voor die geldgod…

